
AparokShanubhuti by Shankaracharya

அபரோக்ஷாநுபூ⁴தி:

ஶ்ரீஹரிம் பரமாநந்த³முபதே³ஷ்டாரமீஶ்வரம் ।
வ்யாபகம் ஸர்வலோகாநாம் காரணம் தம் நமாம்யஹம் ॥ 1॥
அபரோக்ஷாநுபூ⁴திர்வை ப்ரோச்யதே மோக்ஷஸித்³த⁴யே ।
ஸத்³பி⁴ரேஷா ப்ரயத்நேந வீக்ஷணீயா முஹுர்முஹு: ॥ 2॥
ஸ்வவர்ணாஶ்ரமத⁴ர்மேண தபஸா ஹரிதோஷணாத் ।
ஸாத⁴நம் ப்ரப⁴வேத்பும்ஸாம் வைராக்³யாதி³ சதுஷ்டயம் ॥ 3॥
ப்³ரஹ்மாதி³ஸ்தா²வராந்தேஷு வைராக்³யம் விஷயேஷ்வநு ।
யதை²வ காகவிஷ்டா²யாம் வைராக்³யம் தத்³தி⁴ நிர்மலம் ॥ 4॥
நித்யமாத்மஸ்வரூபம் ஹி த்³ரு’ஶ்யம் தத்³விபரீதக³ம் ।
ஏவம் யோ நிஶ்சய:ஸம்யக்³விவேகோ வஸ்துந:ஸ வை ॥ 5॥
ஸதை³வ வாஸநாத்யாக:³ ஶமோऽயமிதி ஶப்³தி³த: ।
நிக்³ரஹோ பா³ஹ்யவ்ரு’த்தீநாம் த³ம இத்யபி⁴தீ⁴யதே ॥ 6॥
விஷயேப்⁴ய: பராவ்ரு’த்தி: பரமோபரதிர்ஹி ஸா ।
ஸஹநம் ஸர்வது:³கா²நாம் திதிக்ஷா ஸா ஶுபா⁴ மதா ॥ 7॥
நிக³மாசார்யவாக்யேஷு ப⁴க்தி: ஶ்ரத்³தே⁴தி விஶ்ருதா ।
சித்தைகாக்³ர்யம் து ஸல்லக்ஷ்யே ஸமாதா⁴நமிதி ஸ்ம்ரு’தம் ॥ 8॥
ஸம்ஸாரப³ந்த⁴நிர்முக்தி: கத²ம் ஸ்யாந்மே த³யாநிதே⁴ ।
இதி யா ஸுத்³ரு’டா⁴ பு³த்³தி⁴ர்வக்தவ்யா ஸா முமுக்ஷுதா ॥ 9॥
உக்தஸாத⁴நயுக்தேந விசார: புருஷேண ஹி ।
கர்தவ்யோ ஜ்ஞாநஸித்³த்⁴யர்த²மாத்மந: ஶுப⁴மிச்ச²தா ॥ 10॥
நோத்பத்³யதே விநா ஜ்ஞாநம் விசாரேணாந்யஸாத⁴நை: ।
யதா² பதா³ர்த²பா⁴நம் ஹி ப்ரகாஶேந விநா க்வசித் ॥ 11॥
கோऽஹம் கத²மித³ம் ஜாதம் கோ வை கர்தாऽஸ்ய வித்³யதே ।

அபரோக்ஷாநுபூ⁴தி:

உபாதா³நம் கிமஸ்தீஹ விசார: ஸோऽயமீத்³ரு’ஶ: ॥ 12॥
நாஹம் பூ⁴தக³ணோ தே³ஹோ நாஹம் சாக்ஷக³ணஸ்ததா² ।
ஏதத்³விலக்ஷண: கஶ்சித்³விசார: ஸோऽயமீத்³ரு’ஶ: ॥ 13॥
அஜ்ஞாநப்ரப⁴வம் ஸர்வம் ஜ்ஞாநேந ப்ரவிலீயதே ।
ஸங்கல்போ விவித: ⁴ கர்தா விசார: ஸோऽயமீத்³ரு’ஶ: ॥ 14॥
ஏதயோர்யது³பாதா³நமேகம் ஸூக்ஷ்மம் ஸத³வ்யயம் ।
யதை²வ ம்ரு’த்³க⁴டாதீ³நாம் விசார: ஸோऽயமீத்³ரு’ஶ: ॥ 15॥
அஹமேகோऽபி ஸூக்ஷ்மஶ்ச ஜ்ஞாதா ஸாக்ஷீ ஸத³வ்யய: ।
தத³ஹம் நாத்ர ஸந்தே³ஹோ விசார: ஸோऽயமீத்³ரு’ஶ: ॥ 16॥
ஆத்மா விநிஷ்கலோ ஹ்யேகோ தே³ஹோ ப³ஹுபி⁴ராவ்ரு’த: ।
தயோரைக்யம் ப்ரபஶ்யந்தி கிமஜ்ஞாநமத: பரம் ॥ 17॥
ஆத்மா நியாமகஶ்சாந்தர்தே³ஹோ பா³ஹ்யோ நியம்யக: ।
தயோரைக்யம் ப்ரபஶ்யந்தி கிமஜ்ஞாநமத: பரம் ॥ 18॥
ஆத்மா ஜ்ஞாநமய: புண்யோ தே³ஹோ மாம்ஸமயோऽஶுசி: ।
தயோரைக்யம் ப்ரபஶ்யந்தி கிமஜ்ஞாநமத: பரம் ॥ 19॥
ஆத்மா ப்ரகாஶக:ஸ்வச்சோ² தே³ஹஸ்தாமஸ உச்யதே ।
தயோரைக்யம் ப்ரபஶ்யந்தி கிமஜ்ஞாநமத: பரம் ॥ 20॥
ஆத்மா நித்யோ ஹி ஸத்³ரூபோ தே³ஹோऽநித்யோ ஹ்யஸந்மய: ।
தயோரைக்யம் ப்ரபஶ்யந்தி கிமஜ்ஞாநமத: பரம் ॥ 21॥
ஆத்மநஸ்தத்ப்ரகாஶத்வம் யத்பதா³ர்தா²வபா⁴ஸநம் ।
நாக்³ந்யாதி³தீ³ப்திவத்³தீ³ப்திர்ப⁴வத்யாந்த்⁴யம் யதோ நிஶி ॥ 22॥
தே³ஹோऽஹமித்யயம் மூடோ⁴ மத்வா திஷ்ட²த்யஹோ ஜந: ।
மமாயமித்யபி ஜ்ஞாத்வா க⁴டத்³ரஷ்டேவ ஸர்வதா³ ॥ 23॥
ப்³ரஹ்மைவாஹம் ஸம: ஶாந்த:ஸச்சிதா³நந்த³லக்ஷண: ।
நாஹம் தே³ஹோ ஹ்யஸத்³ரூபோ ஜ்ஞாநமித்யுச்யதே பு³தை: ⁴ ॥ 24॥
நிர்விகாரோ நிராகாரோ நிரவத்³யோऽஹமவ்யய: ।
நாஹம் தே³ஹோ ஹ்யஸத்³ரூபோ ஜ்ஞாநமித்யுச்யதே பு³தை: ⁴ ॥ 25॥

அபரோக்ஷாநுபூ⁴தி:

நிராமயோ நிராபா⁴ஸோ நிர்விகல்போऽஹமாதத: ।
நாஹம் தே³ஹோ ஹ்யஸத்³ரூபோ ஜ்ஞாநமித்யுச்யதே பு³தை: ⁴ ॥ 26॥
நிர்கு³ணோ நிஷ்க்ரியோ நித்யோ நித்யமுக்தோऽஹமச்யுத: ।
நாஹம் தே³ஹோ ஹ்யஸத்³ரூபோ ஜ்ஞாநமித்யுச்யதே பு³தை: ⁴ ॥ 27॥
நிர்மலோ நிஶ்சலோऽநந்த: ஶுத்³தோ⁴ऽஹமஜரோऽமர: ।
நாஹம் தே³ஹோ ஹ்யஸத்³ரூபோ ஜ்ஞாநமித்யுச்யதே பு³தை: ⁴ ॥ 28॥
ஸ்வதே³ஹம் ஶோப⁴நம் த்யக்த்வா புருஷாக்²யம் ச ஸம்மதம் ।
கிம் மூர்க² ஶூந்யமாத்மாநம் தே³ஹாதீதம் கரோஷி போ: ⁴ ॥ 29॥
ஸ்வாத்மாநம் ஶ‍்ரு’ணுமூர்க² த்வம் ஶ்ருத்யா யுக்த்யா ச பூருஷம் ।
தே³ஹாதீதம் ஸதா³காரம் ஸுது³ர்த³ர்ஶம் ப⁴வாத்³ரு’ஶாம் ॥ 30॥
அஹம்ஶப்³தே³ந விக்²யாத ஏக ஏவ ஸ்தி²த: பர: ।
ஸ்தூ²லஸ்த்வநேகதாம் ப்ராப்த: கத²ம் ஸ்யாத்³தே³ஹக: புமாந் ॥ 31॥
அஹம் த்³ரஷ்ட்ரு’தயா ஸித்³தோ⁴ தே³ஹோ த்³ரு’ஶ்யதயா ஸ்தி²த: ।
மமாயமிதி நிர்தே³ஶாத்கத²ம் ஸ்யாத்³தே³ஹக: புமாந் ॥ 32॥
அஹம் விகாரஹீநஸ்து தே³ஹோ நித்யம் விகாரவாந் ।
இதி ப்ரதீயதே ஸாக்ஷாத்கத²ம் ஸ்யாத்³தே³ஹக: புமாந் ॥ 33॥
யஸ்மாத்பரமிதி ஶ்ருத்யா தயா புருஷலக்ஷணம் ।
விநிர்ணீதம் விஶுத்³தே⁴ந கத²ம் ஸ்யாத்³தே³ஹக: புமாந் ॥ 34॥
ஸர்வம் புருஷ ஏவேதி ஸூக்தே புருஷஸம்ஜ்ஞிதே ।
அப்யுச்யதே யத: ஶ்ருத்யா கத²ம் ஸ்யாத்³தே³ஹக: புமாந் ॥ 35॥
அஸங்க:³ புருஷ: ப்ரோக்தோ ப்³ரு’ஹதா³ரண்யகேऽபி ச ।
அநந்தமலஸம்ஸ்ரு’ஷ்ட: கத²ம் ஸ்யாத்³தே³ஹக: புமாந் ॥ 36॥
தத்ரைவ ச ஸமாக்²யாத:ஸ்வயஞ்ஜ்யோதிர்ஹி பூருஷ: ।
ஜட:³ பரப்ரகாஶ்யோऽயம் கத²ம் ஸ்யாத்³தே³ஹக: புமாந் ॥ 37॥
ப்ரோக்தோऽபி கர்மகாண்டே³ந ஹ்யாத்மா தே³ஹாத்³விலக்ஷண: ।
நித்யஶ்ச தத்ப²லம் பு⁴ங்க்தே தே³ஹபாதாத³நந்தரம் ॥ 38॥
லிங்க³ம் சாநேகஸம்யுக்தம் சலம் த்³ரு’ஶ்யம் விகாரி ச ।
அவ்யாபகமஸத்³ரூபம் தத்கத²ம் ஸ்யாத்புமாநயம் ॥ 39॥

அபரோக்ஷாநுபூ⁴தி:

ஏவம் தே³ஹத்³வயாத³ந்ய ஆத்மா புருஷ ஈஶ்வர: ।
ஸர்வாத்மா ஸர்வரூபஶ்ச ஸர்வாதீதோऽஹமவ்யய: ॥ 40॥
இத்யாத்மதே³ஹபா⁴நேந ப்ரபஞ்சஸ்யைவ ஸத்யதா ।
யதோ²க்தா தர்கஶாஸ்த்ரேண தத: கிம் புருஷார்த²தா ॥ 41॥
இத்யாத்மதே³ஹபே⁴தே³ந தே³ஹாத்மத்வம் நிவாரிதம் ।
இதா³நீம் தே³ஹபே⁴த³ஸ்ய ஹ்யஸத்த்வம் ஸ்பு²டமுச்யதே ॥ 42॥
சைதந்யஸ்யைகரூபத்வாத்³பே⁴தோ³ யுக்தோ ந கர்ஹிசித் ।
ஜீவத்வம் ச ம்ரு’ஷா ஜ்ஞேயம் ரஜ்ஜ்வாம் ஸர்பக்³ரஹோ யதா² ॥ 43॥
ரஜ்ஜ்வஜ்ஞாநாத்க்ஷணேநைவ யத்³வத்³ரஜ்ஜுர்ஹி ஸர்பிணீ ।
பா⁴தி தத்³வச்சிதி:ஸாக்ஷாத்³விஶ்வாகாரேண கேவலா ॥ 44॥
உபாதா³நம் ப்ரபஞ்சஸ்ய ப்³ரஹ்மணோऽந்யந்ந வித்³யதே ।
தஸ்மாத்ஸர்வப்ரபஞ்சோऽயம் ப்³ரஹ்மைவாஸ்தி ந சேதரத் ॥ 45॥
வ்யாப்யவ்யாபகதா மித்²யா ஸர்வமாத்மேதி ஶாஸநாத் ।
இதி ஜ்ஞாதே பரே தத்த்வே பே⁴த³ஸ்யாவஸர:குத: ॥ 46॥
ஶ்ருத்யா நிவாரிதம் நூநம் நாநாத்வம் ஸ்வமுகே²ந ஹி ।
கத²ம் பா⁴ஸோ ப⁴வேத³ந்ய:ஸ்தி²தே சாத்³வயகாரணே ॥ 47॥
தோ³ஷோऽபி விஹித: ஶ்ருத்யா ம்ரு’த்யோர்ம்ரு’த்யும் ஸ க³ச்ச²தி ।
இஹ பஶ்யதி நாநாத்வம் மாயயா வஞ்சிதோ நர: ॥ 48॥
ப்³ரஹ்மண:ஸர்வபூ⁴தாநி ஜாயந்தே பரமாத்மந: ।
தஸ்மாதே³தாநி ப்³ரஹ்மைவ ப⁴வந்தீத்யவதா⁴ரயேத் ॥ 49॥
ப்³ரஹ்மைவ ஸர்வநாமாநி ரூபாணி விவிதா⁴நி ச ।
கர்மாண்யபி ஸமக்³ராணி பி³ப⁴ர்தீதி ஶ்ருதிர்ஜகௌ³ ॥ 50॥
ஸுவர்ணாஜ்ஜாயமாநஸ்ய ஸுவர்ணத்வம் ச ஶாஶ்வதம் ।
ப்³ரஹ்மணோ ஜாயமாநஸ்ய ப்³ரஹ்மத்வம் ச ததா² ப⁴வேத் ॥ 51॥
ஸ்வல்பமப்யந்தரம் க்ரு’த்வா ஜீவாத்மபரமாத்மநோ: ।
யோऽவதிஷ்ட²தி மூடா⁴த்மா ப⁴யம் தஸ்யாபி⁴பா⁴ஷிதம் ॥ 52॥
யத்ராஜ்ஞாநாத்³ப⁴வேத்³த்³வைதமிதரஸ்தத்ர பஶ்யதி ।

அபரோக்ஷாநுபூ⁴தி:

ஆத்மத்வேந யதா³ஸர்வம் நேதரஸ்தத்ர சாண்வபி ॥ 53॥
யஸ்மிந்ஸர்வாணி பூ⁴தாநி ஹ்யாத்மத்வேந விஜாநத: ।
ந வை தஸ்ய ப⁴வேந்மோஹோ ந ச ஶோகோऽத்³விதீயத: ॥ 54॥
அயமாத்மா ஹி ப்³ரஹ்மைவ ஸர்வாத்மகதயா ஸ்தி²த: ।
இதி நிர்தா⁴ரிதம் ஶ்ருத்யா ப்³ரு’ஹதா³ரண்யஸம்ஸ்த²யா ॥ 55॥
அநுபூ⁴தோऽப்யயம் லோகோ வ்யவஹாரக்ஷமோऽபி ஸந் ।
அஸத்³ரூபோ யதா²ஸ்வப்ந உத்தரக்ஷணபா³த⁴த: ॥ 56॥
ஸ்வப்நோ ஜாக³ரணேऽலீக:ஸ்வப்நேऽபி ஜாக³ரோ ந ஹி ।
த்³வயமேவ லயே நாஸ்தி லயோऽபி ஹ்யுப⁴யோர்ந ச ॥ 57॥
த்ரயமேவம் ப⁴வேந்மித்²யா கு³ணத்ரயவிநிர்மிதம் ।
அஸ்ய த்³ரஷ்டா கு³ணாதீதோ நித்யோ ஹ்யேகஶ்சிதா³த்மக: ॥ 58॥
யத்³வந்ம்ரு’தி³ க⁴டப்⁴ராந்திம் ஶுக்தௌ வா ரஜதஸ்தி²திம் ।
தத்³வத்³ப்³ரஹ்மணி ஜீவத்வம் ப்⁴ராந்த்யா பஶ்யதி ந ஸ்வத: ॥ 59॥
யதா² ம்ரு’தி³ க⁴டோ நாம கநகே குண்ட³லாபி⁴தா⁴ ।
ஶுக்தௌ ஹி ரஜதக்²யாதிர்ஜீவஶப்³த³ஸ்ததா² பரே ॥ 60॥
யதை²வ வ்யோம்நி நீலத்வம் யதா² நீரம் மருஸ்த²லே ।
புருஷத்வம் யதா²ஸ்தா²ணௌ தத்³வத்³விஶ்வம் சிதா³த்மநி ॥ 61॥
யதை²வ ஶூந்யே வேதாலோ க³ந்த⁴ர்வாணாம் புரம் யதா² ।
யதா²காஶே த்³விசந்த்³ரத்வம் தத்³வத்ஸத்யே ஜக³த்ஸ்தி²தி: ॥ 62॥
யதா² தரங்க³கல்லோலைர்ஜலமேவ ஸ்பு²ரத்யலம் ।
பாத்ரரூபேண தாம்ரம் ஹி ப்³ரஹ்மாண்டௌ³கை⁴ஸ்ததா²ऽऽத்மதா ॥ 63॥
க⁴டநாம்நா யதா² ப்ரு’த்²வீ படநாம்நா ஹி தந்தவ: ।
ஜக³ந்நாம்நா சிதா³பா⁴தி ஜ்ஞேயம் தத்தத³பா⁴வத: ॥ 64॥
ஸர்வோऽபி வ்யவஹாரஸ்து ப்³ரஹ்மணா க்ரியதே ஜநை: ।
அஜ்ஞாநாந்ந விஜாநந்தி ம்ரு’தே³வ ஹி க⁴டாதி³கம் ॥ 65॥
கார்யகாரணதா நித்யமாஸ்தே க⁴டம்ரு’தோ³ர்யதா² ।
ததை²வ ஶ்ருதியுக்திப்⁴யாம் ப்ரபஞ்சப்³ரஹ்மணோரிஹ ॥ 66॥

அபரோக்ஷாநுபூ⁴தி:

க்³ரு’ஹ்யமாணே க⁴டே யத்³வந்ம்ரு’த்திகாऽऽபா⁴தி வை ப³லாத் ।
வீக்ஷ்யமாணே ப்ரபஞ்சேऽபி ப்³ரஹ்மைவாபா⁴தி பா⁴ஸுரம் ॥ 67॥
ஸதை³வாத்மா விஶுத்³தோ⁴ऽபி ஹ்யஶுத்³தோ⁴ பா⁴தி வை ஸதா³ ।
யதை²வ த்³விவிதா⁴ ரஜ்ஜுர்ஜ்ஞாநிநோऽஜ்ஞாநிநோ நிஶி ॥ 68॥
யதை²வ ம்ரு’ண்மய:கும்ப⁴ஸ்தத்³வத்³தே³ஹோऽபி சிந்மய: ।
ஆத்மாநாத்மவிபா⁴கோ³ऽயம் முதை⁴வ க்ரியதே பு³தை: ⁴ ॥ 69॥
ஸர்பத்வேந யதா² ரஜ்ஜூ ரஜதத்வேந ஶுக்திகா ।
விநிர்ணீதா விமூடே⁴ந தே³ஹத்வேந ததா²ऽऽத்மதா ॥ 70॥
க⁴டத்வேந யதா² ப்ரு’த்²வீ படத்வேநைவ தந்தவ: ।
விநிர்ணீதா விமூடே⁴ந தே³ஹத்வேந ததா²ऽऽத்மதா ॥ 71॥
கநகம் குண்ட³லத்வேந தரங்க³த்வேந வை ஜலம் ।
விநிர்ணீதா விமூடே⁴ந தே³ஹத்வேந ததா²ऽऽத்மதா ॥ 72॥
புருஷத்வேந வை ஸ்தா²ணுர்ஜலத்வேந மரீசிகா ।
விநிர்ணீதா விமூடே⁴ந தே³ஹத்வேந ததா²ऽऽத்மதா ॥ 73॥
க்³ரு’ஹத்வேநைவ காஷ்டா²நி க²ட்³க³த்வேநைவ லோஹதா ।
விநிர்ணீதா விமூடே⁴ந தே³ஹத்வேந ததா²ऽऽத்மதா ॥ 74॥
யதா² வ்ரு’க்ஷவிபர்யாஸோ ஜலாத்³ப⁴வதி கஸ்யசித் ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 75॥
போதேந க³ச்ச²த: பும்ஸ:ஸர்வம் பா⁴தீவ சஞ்சலம் ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 76॥
பீதத்வம் ஹி யதா² ஶுப்⁴ரே தோ³ஷாத்³ப⁴வதி கஸ்யசித் ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 77॥
சக்ஷுர்ப்⁴யாம் ப்⁴ரமஶீலாப்⁴யாம் ஸர்வம் பா⁴தி ப்⁴ரமாத்மகம் ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 78॥
அலாதம் ப்⁴ரமணேநைவ வர்துலம் பா⁴தி ஸூர்யவத் ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 79॥
மஹத்த்வே ஸர்வவஸ்தூநாமணுத்வம் ஹ்யதிதூ³ரத: ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 80॥

அபரோக்ஷாநுபூ⁴தி:

ஸூக்ஷ்மத்வே ஸர்வவஸ்தூநாம் ஸ்தூ²லத்வம் சோபநேத்ரத: ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 81॥
காசபூ⁴மௌ ஜலத்வம் வா ஜலபூ⁴மௌ ஹி காசதா ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 82॥
யத்³வத³க்³நௌ மணித்வம் ஹி மணௌ வா வஹ்நிதா புமாந் ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 83॥
அப்⁴ரேஷு ஸத்ஸு தா⁴வத்ஸு தா⁴வந்நிவ யதா² ஶஶீ ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 84॥
யதை²வ தி³க்³விபர்யாஸோ மோஹாத்³ப⁴வதி கஸ்யசித் ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 85॥
யதா² ஶஶீ ஜலே பா⁴தி சஞ்சலத்வேந கஸ்யசித் ।
தத்³வதா³த்மநி தே³ஹத்வம் பஶ்யத்யஜ்ஞாநயோக³த: ॥ 86॥
ஏவமாத்மந்யவித்³யாதோ தே³ஹாத்⁴யாஸோ ஹி ஜாயதே ।
ஸ ஏவாத்மபரிஜ்ஞாநால்லீயதே ச பராத்மநி ॥ 87॥
ஸர்வமாத்மதயா ஜ்ஞாதம் ஜக³த்ஸ்தா²வரஜங்க³மம் ।
அபா⁴வாத்ஸர்வபா⁴வாநாம் தே³ஹதா சாத்மந:குத: ॥ 88॥
ஆத்மாநாம் ஸததம் ஜாநந்காலம் நய மஹாமதே ।
ப்ராரப்³த⁴மகி²லம் பு⁴ஞ்ஜந்நோத்³வேக³ம் கர்துமர்ஹஸி ॥ 89॥
உத்பந்நேऽப்யாத்மவிஜ்ஞாநே ப்ராரப்³த⁴ம் நைவ முஞ்சதி ।
இதி யச்ச்²ரூயதே ஶாஸ்த்ரே தந்நிராக்ரியதேऽது⁴நா ॥ 90॥
தத்த்வஜ்ஞாநோத³யாதூ³ர்த்⁴வம் ப்ராரப்³த⁴ம் நைவ வித்³யதே ।
தே³ஹாதீ³நாமஸத்யத்வாத் யதா²ஸ்வப்ந: ப்ரபோ³த⁴த: ॥ 91॥
கர்ம ஜந்மாந்தரீயம் யத்ப்ராரப்³த⁴மிதி கீர்திதம் ।
தத்து ஜந்மாந்தராபா⁴வாத்பும்ஸோ நைவாஸ்தி கர்ஹிசித் ॥ 92॥
ஸ்வப்நதே³ஹோ யதா²த்⁴யஸ்தஸ்ததை²வாயம் ஹி தே³ஹக: ।
அத்⁴யஸ்தஸ்ய குதோ ஜந்ம ஜந்மாபா⁴வே ஸ்தி²தி:குத: ॥ 93॥
உபாதா³நம் ப்ரபஞ்சஸ்ய ம்ரு’த்³பா⁴ண்ட³ஸ்யேவ கத்²யதே ।

அஜ்ஞாநம் சைவ வேதா³ந்தைஸ்தஸ்மிந்நஷ்டே க்வ விஶ்வதா ॥ 94॥
யதா² ரஜ்ஜும் பரித்யஜ்ய ஸர்பம் க்³ரு’ஹ்ணாதி வை ப்⁴ரமாத் ।
தத்³வத்ஸத்யமவிஜ்ஞாய ஜக³த்பஶ்யதி மூட⁴தீ: ⁴ ॥ 95॥
ரஜ்ஜுரூபே பரிஜ்ஞாதே ஸர்பப்⁴ராந்திர்ந திஷ்ட²தி ।
அதி⁴ஷ்டா²நே ததா² ஜ்ஞாதே ப்ரபஞ்ச: ஶூந்யதாம் வ்ரஜேத் ॥ 96॥
தே³ஹஸ்யாபி ப்ரபஞ்சத்வாத்ப்ராரப்³தா⁴வஸ்தி²தி:குத: ।
அஜ்ஞாநிஜநபோ³தா⁴ர்த²ம் ப்ராரப்³த⁴ம் வக்தி வை ஶ்ருதி: ॥ 97॥
க்ஷீயந்தே சாஸ்ய கர்மாணி தஸ்மிந்த்³ரு’ஷ்டே பராவரே ।
ப³ஹுத்வம் தந்நிஷேதா⁴ர்த²ம் ஶ்ருத்யா கீ³தம் ச யத்ஸ்பு²டம் ॥ 98॥
உச்யதேऽஜ்ஞைர்ப³லாச்சைதத்ததா³நர்த²த்³வயாக³ம: ।
வேதா³ந்தமதஹாநம் ச யதோ ஜ்ஞாநமிதி ஶ்ருதி: ॥ 99॥
த்ரிபஞ்சாங்கா³ந்யதோ வக்ஷ்யே பூர்வோக்தஸ்யைவ ஸித்³த⁴யே ।
தைஶ்ச ஸர்வை:ஸதா³ கார்யம் நிதி³த்⁴யாஸநமேவ து ॥ 100॥
நித்யாப்⁴யாஸாத்³ரு’தே ப்ராப்திர்ந ப⁴வேத்ஸச்சிதா³த்மந: ।
தஸ்மாத்³ப்³ரஹ்ம நிதி³த்⁴யாஸேஜ்ஜிஜ்ஞாஸு: ஶ்ரேயஸே சிரம் ॥ 101॥
யமோ ஹி நியமஸ்த்யாகோ³ மௌநம் தே³ஶஶ்ச காலத: ।
ஆஸநம் மூலப³ந்த⁴ஶ்ச தே³ஹஸாம்யம் ச த்³ரு’க்ஸ்தி²தி: ॥ 102॥
ப்ராணஸம்யமநம் சைவ ப்ரத்யாஹாரஶ்ச தா⁴ரணா ।
ஆத்மத்⁴யாநம் ஸமாதி⁴ஶ்ச ப்ரோக்தாந்யங்கா³நி வை க்ரமாத் ॥ 103॥
ஸர்வம் ப்³ரஹ்மேதி விஜ்ஞாநாதி³ந்த்³ரியக்³ராமஸம்யம: ।
யமோऽயமிதி ஸம்ப்ரோக்தோऽப்⁴யஸநீயோ முஹுர்முஹு: ॥ 104॥
ஸஜாதீயப்ரவாஹஶ்ச விஜாதீயதிரஸ்க்ரு’தி: ।
நியமோ ஹி பராநந்தோ³ நியமாத்க்ரியதே பு³தை: ⁴ ॥ 105॥
த்யாக:³ ப்ரபஞ்சரூபஸ்ய சிதா³த்மத்வாவலோகநாத் ।
த்யாகோ³ஹி மஹதாம் பூஜ்ய:ஸத்³யோ மோக்ஷமயோ யத: ॥ 106॥
யதோ வாசோ நிவர்தந்தே அப்ராப்ய மநஸா ஸஹ ।
யந்மௌநம் யோகி³பி⁴ர்க³ம்யம் தத்³ப⁴ஜேத்ஸர்வதா³ பு³த: ⁴ ॥ 107॥

வாசோ யஸ்மாந்நிவர்தந்தே தத்³வக்தும் கேந ஶக்யதே ।
ப்ரபஞ்சோ யதி³ வக்தவ்ய: ஸோऽபி ஶப்³த³விவர்ஜித: ॥ 108॥
இதி வா தத்³ப⁴வேந்மௌநம் ஸதாம் ஸஹஜஸம்ஜ்ஞிதம் ।
கி³ராம் மௌநம் து பா³லாநாம் ப்ரயுக்தம் ப்³ரஹ்மவாதி³பி:⁴ ॥ 109॥
ஆதா³வந்தே ச மத்⁴யே ச ஜநோ யஸ்மிந்ந வித்³யதே ।
யேநேத³ம் ஸததம் வ்யாப்தம் ஸ தே³ஶோ விஜந:ஸ்ம்ரு’த: ॥ 110॥
கலநாத் ஸர்வபூ⁴தாநாம் ப்³ரஹ்மாதீ³நாம் நிமேஷத: ।
காலஶப்³தே³ந நிர்தி³ஷ்டோ ஹ்யக²ண்டா³நந்த³கோऽத்³வய: ॥ 111॥
ஸுகே²நைவ ப⁴வேத்³யஸ்மிந்நஜஸ்ரம் ப்³ரஹ்மசிந்தநம் ।
ஆஸநம் தத்³விஜாநீயாந்நேதரத்ஸுக²நாஶநம் ॥ 112॥
ஸித்³த⁴ம் யத்ஸர்வபூ⁴தாதி³ விஶ்வாதி⁴ஷ்டா²நமவ்யயம் ।
யஸ்மிந்ஸித்³தா: ⁴ ஸமாவிஷ்டாஸ்தத்³வை ஸித்³தா⁴ஸநம் விது:³ ॥ 113॥
யந்மூலம் ஸர்வபூ⁴தாநாம் யந்மூலம் சித்தப³ந்த⁴நம் ।
மூலப³ந்த:⁴ ஸதா³ ஸேவ்யோ யோக்³யோऽஸௌ ராஜயோகி³நாம் ॥ 114॥
அங்கா³நாம் ஸமதாம் வித்³யாத்ஸமே ப்³ரஹ்மணி லீநதாம் ।
நோ சேந்நைவ ஸமாநத்வம்ரு’ஜுத்வம் ஶுஷ்கவ்ரு’க்ஷவத் ॥ 115॥
த்³ரு’ஷ்டிம் ஜ்ஞாநமயீம் க்ரு’த்வா பஶ்யேத்³ப்³ரஹ்மமயம் ஜக³த் ।
ஸா த்³ரு’ஷ்டி: பரமோதா³ரா ந நாஸாக்³ராவலோகிநீ ॥ 116॥
த்³ரஷ்ட்ரு’த³ர்ஶநத்³ரு’ஶ்யாநாம் விராமோ யத்ர வா ப⁴வேத் ।
த்³ரு’ஷ்டிஸ்தத்ரைவ கர்தவ்யா ந நாஸாக்³ராவலோகிநீ ॥ 117॥
சித்தாதி³ஸர்வபா⁴வேஷு ப்³ரஹ்மத்வேநைவ பா⁴வநாத் ।
நிரோத: ⁴ ஸர்வவ்ரு’த்தீநாம் ப்ராணாயாம:ஸ உச்யதே ॥ 118॥
நிஷேத⁴நம் ப்ரபஞ்சஸ்ய ரேசகாக்²ய:ஸமீரண: ।
ப்³ரஹ்மைவாஸ்மீதி யா வ்ரு’த்தி: பூரகோ வாயுரீரித: ॥ 119॥
ததஸ்தத்³வ்ரு’த்திநைஶ்சல்யம் கும்ப⁴க: ப்ராணஸம்யம: ।
அயம் சாபி ப்ரபு³த்³தா⁴நாமஜ்ஞாநாம் க்⁴ராணபீட³நம் ॥ 120॥
விஷயேஷ்வாத்மதாம் த்³ரு’ஷ்ட்வா மநஸஶ்சிதி மஜ்ஜநம் ।
ப்ரத்யாஹார:ஸ விஜ்ஞேயோऽப்⁴யஸநீயோ முமுக்ஷுபி: ⁴ ॥ 121॥

யத்ர யத்ர மநோ யாதி ப்³ரஹ்மணஸ்தத்ர த³ர்ஶநாத் ।
மநஸோ தா⁴ரணம் சைவ தா⁴ரணா ஸா பரா மதா ॥ 122॥
ப்³ரஹ்மைவாஸ்மீதி ஸத்³வ்ரு’த்த்யா நிராலம்ப³தயா ஸ்தி²தி: ।
த்⁴யாநஶப்³தே³ந விக்²யாதா பரமாநந்த³தா³யிநீ ॥ 123॥
நிர்விகாரதயா வ்ரு’த்த்யா ப்³ரஹ்மாகாரதயா புந: ।
வ்ரு’த்திவிஸ்மரணம் ஸம்யக்ஸமாதி⁴ர்ஜ்ஞாநஸம்ஜ்ஞக: ॥ 124॥
ஏவஞ்சாக்ரு’த்ரிமாநந்த³ம் தாவத்ஸாது⁴ ஸமப்⁴யஸேத் ।
வஶ்யோ யாவத்க்ஷணாத்பும்ஸ: ப்ரயுக்த:ஸந் ப⁴வேத்ஸ்வயம் ॥ 125॥
தத:ஸாத⁴நநிர்முக்த:ஸித்³தோ⁴ ப⁴வதி யோகி³ராட் ।
தத்ஸ்வரூபம் ந சைகஸ்ய விஷயோ மநஸோ கி³ராம் ॥ 126॥
ஸமாதௌ⁴ க்ரியமாணே து விக்⁴நாந்யாயாந்தி வை ப³லாத் ।
அநுஸந்தா⁴நராஹித்யமாலஸ்யம் போ⁴க³லாலஸம் ॥ 127॥
லயஸ்தமஶ்ச விக்ஷேபோ ரஸாஸ்வாத³ஶ்ச ஶூந்யதா ।
ஏவம் யத்³விக்⁴நபா³ஹுல்யம் த்யாஜ்யம் ப்³ரஹ்மவிதா³ ஶநை: ॥ 128॥
பா⁴வவ்ரு’த்த்யா ஹி பா⁴வத்வம் ஶூந்யவ்ரு’த்த்யா ஹி ஶூந்யதா ।
ப்³ரஹ்மவ்ரு’த்த்யா ஹி பூர்ணத்வம் ததா² பூர்ணத்வமப்⁴யஸேத் ॥ 129॥
யே ஹி வ்ரு’த்திம் ஜஹத்யேநாம் ப்³ரஹ்மாக்²யாம் பாவநீம் பராம் ।
வ்ரு’தை²வ தே து ஜீவந்தி பஶுபி⁴ஶ்ச ஸமா நரா: ॥ 130॥
யே ஹி வ்ரு’த்திம் விஜாநந்தி ஜ்ஞாத்வாபி வர்த⁴யந்தி யே ।
தே வை ஸத்புருஷா த⁴ந்யா வந்த்³யாஸ்தே பு⁴வநத்ரயே ॥ 131॥
யேஷாம் வ்ரு’த்தி:ஸமாவ்ரு’த்³தா⁴ பரிபக்வா ச ஸா புந: ।
தே வை ஸத்³ப்³ரஹ்மதாம் ப்ராப்தா நேதரே ஶப்³த³வாதி³ந: ॥ 132॥
குஶலா ப்³ரஹ்மவார்தாயாம் வ்ரு’த்திஹீநா:ஸுராகி³ண: ।
தேऽப்யஜ்ஞாநதயா நூநம் புநராயாந்தி யாந்தி ச ॥ 133॥
நிமேஷார்த⁴ம் ந திஷ்ட²ந்தி வ்ரு’த்திம் ப்³ரஹ்மமயீம் விநா ।
யதா² திஷ்ட²ந்தி ப்³ரஹ்மாத்³யா:ஸநகாத்³யா: ஶுகாத³ய: ॥ 134॥
கார்யே காரணதாऽऽயாதா காரணே ந ஹி கார்யதா ।

காரணத்வம் ஸ்வதோ க³ச்சே²த்கார்யாபா⁴வே விசாரத: ॥ 135॥
அத² ஶுத்³த⁴ம் ப⁴வேத்³வஸ்து யத்³வை வாசாமகோ³சரம் ।
த்³ரஷ்டவ்யம் ம்ரு’த்³க⁴டேநைவ த்³ரு’ஷ்டாந்தேந புந: புந: ॥ 136॥
அநேநைவ ப்ரகாரேண வ்ரு’த்திர்ப்³ரஹ்மாத்மிகா ப⁴வேத் ।
உதே³தி ஶுத்³த⁴சித்தாநாம் வ்ரு’த்திஜ்ஞாநம் தத: பரம் ॥ 137॥
காரணம் வ்யதிரேகேண புமாநாதௌ³ விலோகயேத் ।
அந்வயேந புநஸ்தத்³தி⁴ கார்யே நித்யம் ப்ரபஶ்யதி ॥ 138॥
கார்யே ஹி காரணம் பஶ்யேத்பஶ்சாத்கார்யம் விஸர்ஜயேத் ।
காரணத்வம் ஸ்வதோ நஶ்யேத³வஶிஷ்டம் ப⁴வேந்முநி: ॥ 139॥
பா⁴விதம் தீவ்ரவேகே³ந யத்³வஸ்து நிஶ்சயாத்மநா ।
புமாம்ஸ்தத்³தி⁴ ப⁴வேச்சீ²க்⁴ரம் ஜ்ஞேயம் ப்⁴ரமரகீடவத் ॥ 140॥
அத்³ரு’ஶ்யம் பா⁴வரூபஞ்ச ஸர்வமேதத் சிதா³த்மகம் ।
ஸாவதா⁴நதயா நித்யம் ஸ்வாத்மாநம் பா⁴வயேத்³பு³த:⁴ ॥ 141॥
த்³ரு’ஶ்யம் ஹ்யத்³ரு’ஶ்யதாம் நீத்வா ப்³ரஹ்மாகாரேண சிந்தயேத் ।
வித்³வாந்நித்யஸுகே² திஷ்டே²த்³தி⁴யா சித்³ரஸபூர்ணயா ॥ 142॥
ஏபி⁴ரங்கை:³ஸமாயுக்தோ ராஜயோக³ உதா³ஹ்ரு’த: ।
கிஞ்சித்பக்வகஷாயாணாம் ஹட²யோகே³ந ஸம்யுத: ॥ 143॥
பரிபக்வம் மநோ யேஷாம் கேவலோऽயம் ச ஸித்³தி⁴த:³ ।
கு³ருதை³வதப⁴க்தாநாம் ஸர்வேஷாம் ஸுலபோ⁴ ஜவாத் ॥ 144॥
॥ இதி ஶ்ரீமத்³ஶங்கராசார்யவிரசிதா அபரோக்ஷாநுபூ⁴தி:ஸமாப்தா ॥

